
ᓄᓇᕗᒻᒧᑦ ᑲᒥᓯᓇ ᐃᓕᑕᕆᔭᐅᔾᔪᑎᑖᖅᑎᑦᑎᔪᖅ ᖃᒪᓂᑦᑐᐊᕐᒥᑦ 

 
ᐃᖃᓗᐃᑦ, ᓄᓇᕗᑦ (ᒫᑦᓯ 9, 2018) - ᐅᐱᓐᓇᖅᑐᖅ ᓂᐊᓕ ᑯᓱᒐᖅ, ᓄᓇᕗᒻᒧᑦ ᑲᒥᓯᓇ, ᑐᓂᓯᔪᖅ 
ᐃᓅᖃᑎᓕᕆᓂᕐᒧᑦ, ᐊᑭᓕᖅᑐᖅᑕᐅᙱᖦᖢᑎᒃ ᐱᓕᕆᔨᓄᑦ/ᓄᓇᓕᖕᒥᑦ ᐱᔨᑦᑎᕋᐃᓂᕐᒧᑦ ᐊᒻᒪᓗ 
ᐃᑲᔪᐃᓂᕐᒧᑦ ᐃᓕᑕᕆᔭᐅᔾᔪᑎᓂᒃ, ᐃᑉᓕᕐᓇᖅᑐᖅ ᐃᓕᑕᖅᓯᓂᕐᒧᑦ ᓇᓗᓇᐃᒃᑯᑕᕐᓂᒃ ᐊᒻᒪᓗ 
ᖁᑦᑎᖕᓂᖅᐹᖅ ᐃᓕᑕᕆᔭᐅᔾᔪᑎ ᐊᑭᓕᖅᑐᖅᑕᐅᙱᖦᖢᑎᒃ ᐱᓕᕆᔪᓄᑦ 
ᖁᕕᐊᓲᑎᖃᕐᓂᖃᖅᑎᓪᓗᒋᑦ ᖃᒪᓂᑦᑐᐊᕐᒥᑦ ᒫᑦᓯ 1, 2018-ᒥᑦ. 
 
ᐃᓅᖃᑎᓕᕆᓂᕐᒧᑦ ᐃᓕᑕᕆᔭᐅᔾᔪᑎᓂᒃ ᑐᓂᔭᐅᔪᑦ ᐸᐅᓕ ᓇᕐᔭᒋᒃ, ᔮᓐ ᐊᕚᓚ, ᑕᐃᕕᑎ ᐊᒻᒪᓗ 
ᐅᐃᓐᓂ ᐅᕕᖓᔮᖅ, ᐊᑯᐃᓚ ᐊᒻᒪᓗ ᑖᓖᓐ ᓄᑭᒃ-ᐊᒪᕈᖅ, ᐊᒻᒪᓗ ᑕᐃᕕᑎ ᐊᒻᒪᓗ ᓰᓚ ᒪᕆᖅ. 
 
ᐊᑭᓕᖅᑐᖅᑕᐅᙱᖦᖢᑎᒃ ᐱᓕᕆᔨᓄᑦ/ᓄᓇᓕᖕᒥᑦ ᐱᔨᑦᑎᕋᐃᓂᕐᒧᑦ ᐃᓕᑕᕆᔭᐅᔾᔪᑎᓂᒃ ᑐᓂᔭᐅᔪᑦ 
ᑕᐃᕕᑎ ᐅᕕᖓᔮᖅ, ᑎᐅᕈᓪ ᓯᒪᐃᓚᒃ, ᑕᐃᕕᑎ ᓯᒪᐃᓚᒃ, ᔭᔅᑎᓐ ᐅᒃᑯ ᑕᓄᔭᖅ, ᓯᑏᕕᓐ ᓇᐃᓪᕈᖅ 
ᐊᒻᒪᓗ ᐸᑐᕆᒃ ᖃᐅᒪᒃ. 
 
ᐃᑲᔪᐃᓂᕐᒧᑦ ᐃᓕᑕᕆᔭᐅᔾᔪᑎᓂᒃ ᑐᓂᔭᐅᔪᑦ ᓵᓚᒪᓐ ᑐᓗᕆᐊᓕᒃ, ᐃᓕᓴᐱ ᐊᓗᖅ, ᒨᓯᓯ ᐊᑭᓚᒃ, 
ᑕᐃᕕᑎ ᓯᒪᐃᓚᒃ, ᑯᕇᒡ ᓯᒪᐃᓚᒃ ᐊᒻᒪᓗ ᐲᑕ ᐃᑎᒍᔪᒃ. 
 
ᐃᑉᓕᕐᓇᖅᑐᖅ ᐃᓕᑕᖅᓯᓂᕐᒧᑦ ᓇᓗᓇᐃᒃᑯᑕᕐᓂᒃ ᑐᓂᔭᐅᓚᐅᖅᑐᑦ ᐊᑭᓕᖅᑐᖅᑕᐅᙱᖦᖢᑎᒃ 
ᐃᑯᐊᓪᓚᒃᑐᓕᕆᔩᑦ, ᕿᓂᖅᑏᑦ, ᐅᓇᑕᖅᑐᒃᓴᕋᓛᑦ, ᖃᒪᓂᑦᑐᐊᕐᒥᑦ ᒪᒃᑯᒃᑐᓂᒃ ᕼᐋᑭᑎᓄᑦ 
ᑲᑐᔾᔨᖃᑎᒌᑦ ᐊᒻᒪᓗ ᖃᒪᓂᑦᑐᐊᕐᒥᑦ ᒪᒃᑯᒃᑐᑦ ᐱᖃᐃᓕᓴᕐᓂᕐᒧᑦ ᑲᑐᔾᔨᖃᑎᒌᑦ ᐅᐱᒋᑉᓗᒋᑦ 
ᐃᑲᔪᖃᑦᑕᕐᓂᖓᑦ ᐊᒻᒪᓗ ᐱᓂᐊᕐᓂᕆᔭᖏᑦ ᓄᓇᓕᖓᓐᓄᑦ. 
 
ᐱᔾᔪᑎᑉᓗᒋᑦ ᑲᓇᑕᒥᑦ ᒐᕙᓇ ᔭᓄᕈ-ᖑᔪᖅ, ᐅᐱᓐᓇᖅᑐᖅ ᔫᓕ ᐸᐃᔭᑦ, ᑲᒥᓯᓇ ᑯᓱᒐᖅ 
ᑐᓂᓯᓚᐅᖅᑐᖅ ᖁᑦᑎᖕᓂᖅᐹᖅ ᐃᓕᑕᕆᔭᐅᔾᔪᑎᒥᒃ ᐊᑭᓕᖅᑐᖅᑕᐅᙱᖦᖢᑎᒃ ᐱᓕᕆᓯᒪᔪᓄᑦ 
ᐃᓐᓇᕆᔭᐅᔪᖅ ᐅᐃᓂ ᐅᕕᖓᔮᖅ ᐊᖏᔪᒥᒃ ᐱᓕᕆᐊᖃᓚᐅᖅᑐᖅ ᑐᕼᐋᓪᕉᖅᑐᑦ-ᒥᑦ, 

ᕿᒪᐃᓯᒪᓕᖅᑐᑦ ᓂᐱᖏᑦ, ᐱᓕᕆᖃᑎᖃᕐᓗᓂ ᑕᑯᔭᒃᓴᐅᑕᐅᔪᑦ ᐃᓄᐃᑦ ᐃᖕᒥᐅᑎᖏᑦ, 
ᐅᓂᑉᑳᖅᑐᐊᑦ ᐊᒻᒪᓗ ᐊᔾᔩᑦ ᑕᑯᒃᓴᐅᔪᑦ ᐃᓄᐃᑦ ᐱᖅᑯᓯᑐᖃᖃᕐᕕᖓᓐᓂᑦ ᖃᒪᓂᑦᑐᐊᕐᒥᑦ.  
ᐱᓇᓱᖕᓂᕆᑦᑎᐊᖅᑕᖓᒍᑦ ᐊᓯᐊᔨᑦᑕᐃᓕᓂᖅ ᐃᓄᒃᑎᑐᑦ ᐅᖃᐅᓯᕐᒥᑦ ᐊᒻᒪᓗ ᓄᓇᕗᒻᒥᐅᓄᑦ 
ᐱᖅᑯᓯᕆᔭᐅᔪᑦ ᑕᑯᒃᓴᐅᑎᑕᐅᖕᒥᔪᑦ ᐃᓚᒋᔭᐅᑉᓗᓂ ᑲᓇᑕᒥᑦ ᑕᑯᔭᒃᓴᐅᑎᖃᕐᕕᖓᓐᓂᑦ. 
 
“ᖁᕕᐊᓇᐃᓐᓇᓲᖅ ᐅᐱᒋᑉᓗᒋᓪᓗ ᑐᓂᓯᑉᓗᓂ ᐃᓕᑕᕆᔭᐅᔾᔪᑎᓂᒃ ᑐᓂᔭᐅᔪᑦ.  
ᐃᓕᑕᕆᔭᐅᔭᕆᐊᖃᕐᒪᑕ ᐃᑲᔪᐃᓂᕆᓯᒪᔭᖏᓐᓄᑦ ᓄᓇᓕᖕᒧᑦ ᐊᓯᒥᖕᓂᒃ ᐃᓱᒪᓂᖅᓴᐅᖃᑦᑕᕐᒪᑕ 
ᐃᖕᒥᖕᓂᒃ ᐃᓱᒪᒋᙱᖔᖅᖢᑎᒃ,” ᐅᖃᖅᑐᖅ ᑲᒥᓯᓇ ᓂᐊᓕ.  “ᐃᓕᑕᖅᓯᓂᕐᒧᑦ ᖁᕕᐊᓲᑎᖃᕐᓂᖅ 
ᖃᒪᓂᑦᑐᐊᕐᒥᑦ ᐱᕕᖃᕐᓂᑦᑎᐊᕙᐅᓚᐅᕐᒥᔪᖅ ᖁᑦᑎᖕᓂᖅᐹᒥᒃ ᐃᓕᑕᖅᓯᔾᔪᑎᑖᖅᑎᑦᑎᓂᖅ 
ᐊᑭᓕᖅᑐᖅᑕᐅᙱᖦᖢᑎᒃ ᐱᓕᕆᔪᓄᑦ ᐱᔾᔪᑎᑉᓗᒍ ᑲᓇᑕᒥᑦ ᒐᕙᓇ ᔭᓄᕈ-ᖑᔪᖅ.” 
 
ᐊᔾᔩᑦ ᐊᒻᒪᓗ ᑐᑭᓯᐅᒪᔾᔪᑏᑦ ᐃᓕᑕᕆᔭᐅᔪᓄᑦ ᒪᓂᒪᔪᑦ ᓄᓇᕗᒻᒥ ᑲᒥᓯᓇᐅᑉ ᖃᕆᑕᐅᔭᒃᑯᑦ 
ᑕᑯᔭᐅᒋᐊᖅᑕᕐᕕᖓᒍᑦ: www.commissioner.gov.nu.ca  
 

### 
 
ᑐᑭᓯᐅᒪᔾᔪᑎᓂᒃ ᐱᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᓗᒍ: 
ᒫᑕ ᓇᐅᓪᓚᒃ 
ᐊᖓᔪᖅᑳᒧᑦ ᐃᑲᔪᖅᑎ 
ᓄᓇᕗᒻᒥ ᑲᒥᓯᓇᐅᑉ ᑎᑎᕋᕐᕕᖓ 
ᐅᖃᓘᑎᖓ: (867) 975-5120 
ᖃᕆᑕᐅᔭᒃᑯᑦ: mnowdlak1@gov.nu.ca  

